
ᔮᓐᓄᐊᕆ 18, 2012 

 

ᐅᑯᓄᙵ: ᐃᖃᓗᒑᕐᔪᖕᒧᓕᖓᔪᓂᒃ ᑐᓴᐅᒪᖃᑕᐅᔪᒪᔪᓄᑦ 

 

ᖃᕆᑕᐅᔭᒃᑯᑦ ᐊᐅᓪᓚᖅᑎᑕᐅᓯᒪᔪᖅ 

 

ᐱᔾᔪᑎᓕᒃ: ᐃᓄᐃᑦ ᑲᑎᒪᑎᑕᐅᓚᐅᖅᓯᒪᓂᖏᓐᓄᑦ ᓇᐃᒡᓕᒋᐊᖅᑕᐅᑕᓯᒪᓪᓗᓂ 

ᑐᓴᐅᒪᔭᒃᓴᓕᐊᖑᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᐅᔨᓴᕈᑎᒋᕙᓪᓕᐊᓕᖅᑕᖓᓐᓄᑦ ᐊᒡᓂᑯ-ᐃᒍᓪ ᒪᐃᓐᔅ ᓕᒥᑎᑦᑯᑦ ᐃᖃᓗᒑᕐᔪᖕᒥ 

ᒍᓕᑕᕐᕕᓕᐅᕐᕕᒋᔪᒪᔭᖓᓐᓅᖓᔪᖅ  

 

ᑎᒥᒋᔭᐅᔪᓄᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ) ᒫᓐᓇᕋᑖᖑᔪᔪᖅ ᑭᕙᓪᓕᕐᒥ ᐃᓄᖕᓂᒃ 

ᑲᑎᒪᑎᑦᓯᒃᑲᐃᖃᑦᑕᕌᑖᔪᔪᑦ ᒍᓕᑕᕐᕕᒃᓴᓕᐅᖅᑕᐅᔪᒪᔫᑉ ᒥᒃᓵᓄᓕᖓᔪᓂᒃ ᐃᓚᒋᔭᖓᓐᓄᑦ  ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᒋᕙᓪᓕᐊᓕᖅᑕᖓᓐᓄᑦ ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ (AEM) 

ᐃᖃᓗᒑᕐᔪᖕᒥ ᑐᒃᓯᖅᑑᑎᒃᑯᑦ ᒍᓕᑕᕐᕕᓕᐅᕐᕕᒋᔭᔪᒪᔭᖓᓐᓅᓕᖓᔪᖅ ᐱᔾᔪᑎᒋᓪᓗᒍ.  ᓅᕕᒻᒥᕆ 13th ᐊᒻᒪ 

ᓅᕕᒻᒥᕆ 30th, 2011 ᐊᑯᓐᓂᖓᓐᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᐳᓚᕋᖃᑎᒋᔪᔪᑦ ᑲᖏᖅᖠᓂᕐᒧᑦ, ᐃᓗᓕᒑᕐᔪᖕᒧᑦ, ᑎᑭᕋᕐᔪᐊᕐᒧᑦ, ᐊᕐᕕᐊᓄᑦ, ᓇᐅᔮᓄᑦ, ᓴᓪᓕᕐᒧᑦ, 

ᖃᒪᓂ’ᑐᐊᒧᓪᓗ.   

ᐅᓇ ᐃᓗᐊᓃᑦᑐᖅ “ᐃᓄᐃᑦ ᑲᑎᒪᒃᑲᒐᐅᓚᐅᕐᓂᖏᓐᓄᑦ ᐅᖃᐅᓯᐅᒃᑲᓐᓂᓪᓚᕆᒋᐊᖃᓛᖅᑐᓂᒃ ᐊᒻᒪ 

ᐊᓯᐊᒍᖔᕐᓗ ᐱᓕᕆᐊᕆᔭᐅᖔᕈᓐᓇᕋᔭᖅᑐᓂᒡᓗ ᖃᐅᔨᓴᕈᑕᐅᒋᐊᒃᑲᓐᓂᕆᐊᖃᓛᖅᑐᓂᒃ ᐊᕙᑎᒥᐅᑕᓂᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᓛᖅᑐᓄᑦ ᑲᑎᒪᔨᓄᑦ 

ᓇᐃᒡᓕᒋᐊᖅᑕᐅᓯᒪᓪᓗᓂ ᑐᓴᐅᒪᔭᒃᓴᓕᐊᖑᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᕈᑎᒋᕙᓪᓕᐊᓕᖅᑕᒐᓐᓄᒃ ᐊᒡᓂᑯ -ᐃᒍᓪ ᒪᐃᓐᔅ ᓕᒥᑎᑦᑯᑦ ᐃᖃᓗᒑᕐᔪᖕᒥ 

ᒍᓕᑕᕐᕕᓕᐅᕐᕕᒋᔪᒪᔭᖓᓐᓅᖓᔪᖅ” (ᓇᐃᒡᓕᒋᐊᖅᑕᐅᓯᒪᓪᓗᓂ ᑐᓴᐅᒪᔭᒃᓴᓕᐊᖑᓯᒪᔪᖅ) ᑕᒡᕙᓂ 

ᓇᓗᓇᐃᖅᓯᔾᔪᑎᑦᓯᔪᖅ ᐃᓄᖕᓄᑦ ᐅᖃᐅᓯᐅᔪᕕᓂᕐᓂᒃ ᐊᐱᖅᑯᑕᐅᔪᕕᓂᕐᓂᒡᓗ ᑲᑎᒪᔪᓃᑎᓪᓗᒋᑦ 

ᓄᓇᓕᖕᓂ ᐳᓚᕋᖅᑎᓪᓗᒋᑦ ᐊᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. ᑖᓐᓇᓴᐃᓐᓇᖅ 

ᑐᓴᒐᒃᓴᐅᑎᓕᐊᕕᓂᖅ ᑕᑯᒋᐊᖅᑕᐅᔪᓐᓇᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑕ  ᖃᕆᑕᐅᔭᖅᑎᒍᑦ 

ᐃᓄᖕᓄᑦ ᑐᓴᕆᐊᕐᕕᒋᔪᓐᓇᖅᑕᖓᓐᓂ ᐅᓇ ᖃᕆᑕᐅᔭᖅᑎᒍᑦ ᑐᕌᒍᑦ ᑎᑎᕋᖅᑕᐅᓗᓂ: 

http://ftp.nirb.ca/02-REVIEWS/ACTIVE%20REVIEWS/11MN034-AEM%20MELIADINE/2-

REVIEW/04-SCOPING%20%26%20GUIDELINES/01-SCOPING/05-SCOPING%20REPORT/  

http://ftp.nirb.ca/02-REVIEWS/ACTIVE%20REVIEWS/11MN034-AEM%20MELIADINE/2-REVIEW/04-SCOPING%20%26%20GUIDELINES/01-SCOPING/05-SCOPING%20REPORT/
http://ftp.nirb.ca/02-REVIEWS/ACTIVE%20REVIEWS/11MN034-AEM%20MELIADINE/2-REVIEW/04-SCOPING%20%26%20GUIDELINES/01-SCOPING/05-SCOPING%20REPORT/

ᑖᓐᓇ ᑐᓂᐅᕋᐅᑕᐅᑎᓪᓗᒍ ᓇᐃᒡᓕᒋᐊᖅᑕᐅᓯᒪᓪᓗᓂ ᑐᓴᐅᒪᔭᒃᓴᓕᐊᖑᓯᒪᔪᖅ 

ᑐᓴᒐᒃᓴᐅᑎᒃᓴᐅᑐᐃᓐᓇᕐᓂᐊᕐᑎᓪᓗᒍ, ᑎᒥᒋᔭᐅᔪᑦ ᑐᓴᐅᒪᖁᔭᐅᕗᑦ ᐃᓄᖕᓄᑦ ᐅᖃᐅᓯᐅᓚᐅᖅᓯᒪᔪᑦ 

ᐊᐱᖅᑯᑕᐅᓚᐅᖅᓯᒪᔪᓪᓗ ᐃᓄᐃᑦ ᑲᑎᒪᑎᑕᐅᑎᓪᓗᒋᑦ ᐃᓚᖃᓯᐅᔾᔭᐅᓯᒪᓂᐊᕐᒪᑕ ᐃᖃᓗᒑᕐᔪᖕᒥ 

ᐱᓕᕆᐊᕆᔭᐅᔪᒪᕝᕕᐅᓂᖓᓐᓄᑦ  ᐅᖃᐅᓯᐅᒃᑲᓐᓂᓪᓚᕆᒋᐊᖃᓛᖅᑐᓂᒃ ᐊᒻᒪ ᐊᓯᐊᒍᖔᕐᓗ 

ᐱᓕᕆᐊᕆᔭᐅᖔᕈᓐᓇᕋᔭᖅᑐᓂᒡᓗ ᖃᐅᔨᓴᕈᑕᐅᒋᐊᒃᑲᓐᓂᕆᐊᖃᓛᖅᑐᓂᒃ ᐊᕙᑎᒥᐅᑕᓂᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᓂᖏᓐᓂᒃ, ᓇᐅᒃᑯᑐᐃᓐᓇᖅ ᐃᓱᐊᓈᕐᓂᕋᐃᒃᐸᑦ, ᑕᒡᕗᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ  (EIS) ᐊᑐᐊᒐᓕᐊᕆᓯᒪᓂᐊᖅᑕᐃᓄᑦ.  ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐱᓇᓱᐊᒐᖃᓪᓚᕆᒍᒪᕗᑦ ᐃᓄᐃᑦ ᐃᓚᐅᑎᑕᐅᑦᓯᐊᕆᐊᖃᕐᓂᐊᕐᓂᖏᓐᓂᒃ 

ᐅᖃᐅᓯᖃᖃᑕᐅᑦᓯᐊᕆᐊᖃᕐᓂᐊᕐᓂᖏᓐᓂᒡᓗ ᑖᓐᓇ ᖃᐅᔨᓴᕈᑕᐅᕙᓪᓕᐊᓂᖓᓐᓂ 

ᐱᓕᕆᐊᕆᔭᐅᔪᒪᔪᒨᖓᒧᓃᓕᖅᑐᖅ ᑎᑎᖃᖁᑎᖏᓐᓄᐊᖅᑕᐅᓯᒪᓕᖅᑐᖅ.  ᑖᑦᓱᒧᙵ 

ᓇᐃᒡᓕᒋᐊᖅᑕᐅᓯᒪᓪᓗᓂ ᑐᓴᐅᒪᔭᒃᓴᓕᐊᖑᓯᒪᔪᒧᑦ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ’ᑕ  

ᐃᖃᓗᒑᕐᔪᖕᒥ ᒍᓕᑕᕐᕕᓕᐅᕐᕕᐅᔪᒪᓂᖓᓄᓪᓘᓐᓃᑦ ᑐᕋᐃᓐᓇᖅ ᖃᐅᔨᒋᐊᕐᕕᒋᔪᓐᓇᖅᑕᒻᒪ ᐅᕘᓇ 

ᖃᕆᑕᐅᔭᖅᑎᒍᑦ ᑐᕌᕈᑎᑦᑎᒍᑦ  kgillard@nirb.ca ᐅᕝᕙᓘᓐᓂᑦ ᐅᕗᖓ ᐅᖄᓚᕕᐅᓗᖓᓘᓐᓃᑦ (867) 

983-4619.   

ᑐᓴᐅᒪᓂᐊᖅᐳᓯ ᐅᓇ ᐃᓄᒃᑎᑑᓕᖅᑐᖅᑕᐅᓯᒪᓂᕆᔭᖓᓐᓂᒃ ᐱᑎᑕᐅᓛᕐᓂᓯᓐᓂᒃ ᐊᑐᐃᓐᓇᐅᓕᑐᐊᖅᐸᑦ. 

 

ᓱᓕᓪᓗᖓ ᐅᖃᖅᐳᖓ, 

 

ᑭᐊᓕ ᒋᓚᑦ B.Sc., P.Ag 

ᐊᕙᑎᓕᕆᓂᕐᒧᐊᓕᖓᔪᓂᒃ ᐅᖃᐅᔾᔪᐃᒋᐊᖅᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖃᑕᐅᔪᖅ 

 

ᐃᓗᐊᓄᐊᖃᓯᐅᔾᔭᐅᓯᒪᔪᖅ(1): ᐃᓄᐃᑦ ᑲᑎᒪᑎᑕᐅᓚᐅᕐᓂᖏᓐᓄᑦ ᓇᐃᒡᓕᒋᐊᖅᑕᐅᓯᒪᓪᓗᓂ ᑐᓴᐅᒪᔭᒃᓴᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ  ᖃᐅᔨᓴᕈᑎᒋᕙᓪᓕᐊᔭᖓᓐᓅᖓᔪᖅ  ᐊᒡᓂᑯ ᐃᒍᓪ 

ᒪᐃᓐᔅ ᓕᒥᑎᑦᑯᑦ ᐃᖃᓗᒑᕐᔪᖕᒥ ᑐᒃᓯᖅᑑᑎᒃᑯᑦ ᒍᓕᑕᕐᕕᓕᐅᕐᕕᒋᔭᔪᒪᔭᖓᓐᓅᓕᖓᔪᖅ (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓈᓴᐅᑎᖃᖅᑎᑕᐅᔪᖅ.: 11MN034), ᔮᓐᓄᐊᕆ 18, 2012 

